
8 ta’ Mejju, 1991
Imhallef: -
Onor. Albert Manche LL.D

I1-Qorti

VEersus

Peter Cutajar et

Disprezz ghall-Awtorita tal-Qorti - Kostituzzjonalita tal-

Proceduri - Konvenzjoni Ewropea dwar id-Drittijiet
tal-Bniedem

Fi prodeduri ghal disprezz lejn I-awtorita tal-Qorti, hija inkongruwenza
procedurali Ii 1-Qorti tmexxi I-prosekuzzjoni kontra I-akkuzat,
tharrek lix-xhieda u tezaminahom, v mbaghad tiggudika
{ill-akkuzat.

Procediment bhal dan jilledi l-jeddijiet sanéiti bl-artikolu 6 tal-
Konvenzjoni Ewropeja ghall-Protezzjoni tad-Drittijiet tal-Bniedem
u tal-Libertajiet Fundamentali Ii tifforma parti mil-Ligi ta’ Malta
bis-sahha ta’ l-att XIV ta’ I-1987.

[I-Qorti: — Rat i¢-¢itazzjoni li biha I-konvenuti gew imharka
biex jghidu ghaliex ma ghandhomx jigu kkundannati bi htija
ta’ disprezz ghall-awtorita ta’ din il-Qorti ghall-finijiet preskritti
mid-disposizzjonijiet tal-Kodiéi ta’ Pro¢edura Civili (Kap 12)
rigwardanti r-rispett dovut lejn il-Qorti u s-sanzjonijiet kriminali
ghall-htija ta’ disprezz lejn l-istess awtorita taghha u dan talli
huma komplew jiddemolixxu I-fond Nru. 144, Tigne Street,
Sliema u dan nonostante d-digriet tal-Qorti fil-Prim’ Awla Civili

fejn gew inibiti milli jkomplu jiddemolixxu -ond jew jaghmlu
xoghol iehor minghajr il-kunsens ta’ Emmanuela Sinel, u gew
avzati li kernm-il-darba jongsu u ma jidhrux fil-jum u hin stabbilit
huma jistghu jigu mgieghla u migjuba quddiem din ii-Qorti bis-
sahha ta’ mandat ta’ arrest li jinhareg kontra taghhom f{ dak 1-
istess jum jew jum iehor skond kif u meta tordna din l-istess

Qorti,

Rat in-nota ta’ l-e¢Cezzjonijiet tal-konvenut Peter Cutajar
i biha eccepixxa:

1. I, preliminarjament, i¢-¢itazzjoni odjerna hija nulla
fil-konfront tai-esponent, u ghalhekk jitlob illi jigi liberat mill-
osservanza tal-gudizzju, stante illi l-istess ¢itazzjoni saret kontra
persuna u identita zbaljata. liema zball ibiddel fis-sustanza I-
azzjoni odjerna.

2. Illi, fil-mertu, u minghajr pregudizzju ghas-suespost,
l-esponent m’ghandux jigi kkundannat bhala tali ta’ disprezz
lejn l-awtorita ta’ din il-Qorti stante illi x-xoghol ta’ demolizzjoni
tal-fond tlesta qabel ma nhareg id-digriet tal-Qorti ghall-
inibizzjoni tal-konvenuti milli jaghmlu l-istess;

3. Salvi eccezzjonijiet ohra;

Rat ukoll id-dikjarazzjoni ta’ l-istess konvenut u l-lista tax-
xhieda tieghu;

Rat il-verbal tat-12 ta’ Novembru 1990 li bih Dr. Norval
Desira ghall konvenuti ecéepixxa l-inkostituzzjonalita tal-
proéeduri odjerni a bazi tal-artikalu 6 tal-Konvenzjoni Europeja

kif applikata bid-disposizzjonijiet ta’ I-Att Nru. XIV ta’ 1-1987
u ghamel riferenza ghas-sentenza moghtija mill-Onorabbli Qorti
Kostituzzjonali fis-7 ta’ Dicembru 1990;

Ittrattat:

Tkkunsidrat:

[111 1-Onorabbli Qorti Kostituzzjonali bis-sentenza precitata
irriteniet inter alia illi hija inkongruwenza procedurali 1i 1-Qorti
tikkonduéi I-prosekuzzjoni kontra l-akkuzat, tharrek ix-xhieda
u tezaminahom. Dan kollu jillustra li I-Qorti ne¢essarjament
tagixxi bhal kwalunkwe parti persekutanti u mbaghad fil-final
issir i-gudikant fug dak li hija tkun ippersegwitat. Ma jidhirx
I hemm bzonn li jigi enfasizzat illi dan kollu ma jippermettix
li t-trattazzjoni ta' kawza tista’ tikkwalifika bhala procedura
imparzjali u ndipendenti,

Dik 1-Onorabbli Qorti spjegat li l-pro¢edura korrenti bhal
dik odjerna giet adottata fis-seklu l-iehor b’interpretazzjoni
zbaljata ta’ frazi fl-artikolu 998 tal-Kap. 12;

L-istess sentenza mbaghad iddikjarat li I-proéedura bhal dik
odjerna tilledi d-drittijiet fundamentali san¢iti bl-artikolu 6 tal-
Konvenzjoni Europeja ghall-Protezzjoni tad-Drittijiet tal-
Bniedem u tal-Libertajiet Fundamentali (Att. XIV tal-1987) u
iddikjarat dak il-proc¢ediment bhala null u infettiv u li ghandu
jigi kancellat;

Din 1l-Qorti ghalhekk fuq l-iskorta tal-insenjament ta’ I-
Onorabbli Qorti Kostituzzjonali fuq riferit tiddecidi billi ghall-

istess ragunijiet fuq citati tiddikjara li l-proéediment odjern jilledi
d-drittijiet sanciti bl-artikolu 6 tal-Konvenzjoni Ewropeja ghall-
Protezzjoni tad-Drittijiet tal-Bniedem wu tal-Libertajiet
Fundamentali li tifforma parti mill-Ligi ta’ Malta bis-sahha tad-
disposizzjonijiet ta’ I-Att Nru. XIV ta’ 1-1987; konsegwentement
tiddikjara l-procediment odjern null u bla effett u tillibera lill-
konvenuti mill-osservanza tal-gudizzju, salva kull-azzjoni chra
li tista legalment tispetta lill-parti interessata li tikkonsidra lilha
nfisha leza fid-drittijiet taghha bl-allegat disprezz lejn l-awtorita
ta’ din il-Qorti; -



ruth

ruth


